
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 44

தன் குற்றம் நீக்கி, பிறர் குற்றம் காண்கிற்பின், என் குற்றம் ஆகும் இறைக்கு? 436 முதலில் தன்னிடம் உள்ள குற்றங்களை நீக்கிவிட்டு, அதன் பிறகு, பிறருடைய குற்றங்களைக் காண்கின்ற தலைவனுக்கு ஒரு குற்றமும் வராது.

செயற்பால செய்யாது இவறியான் செல்வம் உயற்பாலது அன்றிக் கெடும். 437 செய்ய வேண்டிய நல்ல காரியங்களைச் செய்யாமல் சேர்த்து வைத்திருப்பவனுடைய செல்வம், அனுபவிக்க முடியாமல் அழிந்து விடும்.

பற்று உள்ளம் என்னும் இவறன்மை, எற்றுள்ளும் எண்ணப்படுவது ஐஒன்று அன்று. , 438 பொருளில் ஆசை வைத்து, உதவி செய்யாமல் வாழ்கின்ற கருமித்தனம், எல்லாக் குற்றங்களையும் போல சேர்த்து எண்ணப்படாத தனிக் குற்றம்.

வியவற்க, எஞ்ஞான்றும் தன்னை நயவற்க, நன்றி பயவா வினை! 439 எப்போதும் தன்னை உயர்வாகக் கருதிப் புகழ்ந்து கொள்ளக் கூடாது. எப்போதும் நன்மை தராத, தீய காரியங்களை மனத்தாலும் நினைக்கக் கூடாது.

காதல காதல் அறியாமை உய்க்கிற்பின், ஏதில, ஏதிலார் நூல். 440 தன்னுடைய விருப்பங்களைப் பிறர் அறிந்து கொள்ள முடியாமல் அனுபவிக்க வல்லவன் ஆனால், பகைவர் தன்னை கவஞ்சிக்க நினைக்கும் சூழ்ச்சி பலிக்காமல் போகும்,

